ALBRECHT ET

SENTENZA TAL-QORTI TAL-GUSTIZZJA (It-Tmien Awla)
6 ta’ Ottubru 2011*

Fil-Kawza C-382/10,

li ghandha bhala suggett talba ghal de¢izjoni preliminari skont I-Artikolu 267 TFUE,
imressqa mill-Unabhédngiger Verwaltungssenat Wien (l-Awstrija), permezz ta’
decizjoni tat-22 ta’ Lulju 2010, li waslet fil-Qorti tal-Gustizzja fid-29 ta’ Lulju 2010,
fil-procedura

Erich Albrecht,

Thomas Neumann,

Van-Ly Sundara,

Alexander Svoboda,

Stefan Toth

VS

Landeshauptmann von Wien,

* Lingwa tal-kawza: il-Germaniz.

IL-QORTI TAL-GUSTIZZJA (It-Tmien Awla),

komposta minn K. Schiemann, President tal-Awla, A. Prechal (Relatur) u E. Jarasianas,
Imhallfin,

Avukat Generali: J. Mazdk,
Registratur: K. Malacek, Amministratur,

wara li rat il-pro¢edura bil-miktub u wara s-seduta tat-8 ta’ Gunju 2011,

wara li kkunsidrat 1-osservazzjonijiet ipprezentati:

— ghal E. Albrecht, T. Neumann, V.-L. Sundara, A. Svoboda u S. Toth, minn
A. Natterer u M. Kraus, avukati,

— ghall-Gvern Cek, minn M. Smolek u J. V14¢il, bhala agenti,

— ghall-Gvern Olandiz, minn C. Wissels, bhala agent,

— ghall-Kummissjoni Ewropea, minn B. Schima u A. Marcoulli, bhala agenti,

wara li rat id-decizjoni, mehuda wara li nstema’ 1-Avukat Generali, li I-kawza tinqata’
minghajr konkluzjonijiet,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-punt 3 tal-
Kapitolu IX tal-Anness II tar-Regolament (KE) Nru 852/2004 tal-Parlament Ewoprew
u tal-Kunsill, tad-29 ta’ April 2004, dwar l-igjene tal-oggetti tal-ikel (GU Edizzjoni
Specjali bil-Malti, Kapitolu 13, Vol. 34, p. 319, iktar ’il quddiem ir-“Regolament”).

Din it-talba tressqet f’kawzi bejn, minn naha, E. Albrecht, T. Neumann, V.-L. Sundara,
A. Svoboda u S. Toth u, min-naha l-ohra, il-Landeshauptmann von Wien (Kap tal-
Gvern tal-Land Wien) dwar decizjonijiet li jirrigwardaw l-organizzazzjoni ta’ xkafef
mahsuba ghall-bejgh self-service ta’ prodotti tal-hobz u tal-helu.

I - 9299



SENTENZA TAS-6.10.2011 — KAWZA C-382/10

II-kuntest guridiku

Il-legizlazzjoni tal-Unjoni

L-Artikolu 1 tar-Regolament, intitolat “Skop [Kamp ta’ applikazzjoni]’; jipprovdi, fil-
paragrafu 1 tieghu:

“Dan ir-Regolament jistabbilixxi r-regoli generali ghall-operaturi tan-negozju ta’
1-ikel dwar l-igjene ta’ 1-oggetti ta’ l-ikel, billi jitqiesu partikolarment dawn il-principji
li gejjin:

(a) responsabbilta primarja dwar is-sigurta ta’ I-ikel hija ta’ I-operatur tan-negozju ta’
l-ikel;

(d) l-implementazzjoni generali tal-proceduri ibbazati fuq il-prin¢ipji HACCP
[principji tal-analizi tal-perikolu u tal-kontroll tal-punti kriti¢i], flimkien ma’
l-applikazzjoni ta’ prattika tajba ta’ I-igjene, ghandha ssahhah ir-responsabbilta ta’
l-operatur tan-negozju ta’ 1-ikel;

L-Artikolu 4 tar-Regolament, intitolat “Htigiet generali u specifici ta’ l-igjene’,
jipprovdi, fil-paragrafu 2 tieghu:

“L-operaturi tan-negozju ta’ l-ikel li jwettqu kwalunkwe stadju tal-produzzjoni,
l-ipprocessar u d-distribuzzjoni ta’ 1-ikel wara dawk l-istadju [istadji] li dwarhom il-
paragrafu 1 huwa applikabbli ghandhom ikunu konformi mal-htigiet ta’ 1-igjene kif
stabbiliti fl-Anness II [...]”

L-Artikolu 5 tar-Regolament, intitolat “Punti ta’ l-analizi u l-kontroll kritiku tal-
perikoli [Analizi tal-perikolu u kontroll tal-punti kritici]’, jipprovdi, fil-paragrafi 1 u 2
tieghu:

“l. L-operaturi tan-negozju ta’ l-ikel ghandhom jistabbilixxu, jimplementaw u
jzommu proc¢edura jew proceduri permanenti ibbazati fuq il-prin¢ipji HACCP.

2. Il-prin¢ipji HACCP referuti fil-paragrafu 1 jikkonsistu minn dawn li gejjin:

(a) l-identifikazzjoni ta’ xi perikoli [tal-perikoli kollha] li ghandhom ikunu pprevenuti,
eliminati jew imnaqqsa sal-livelli ac¢ettabbli;

Fl-Anness II tar-Regolament, intitolat “Htigiet igjenici generali ghall-operaturi kollha
tan-negozju ta’ l-ikel (apparti meta 1-Anness I ikun applikabbli)’, il-Kapitolu IX ta’
dan l-Anness II, intitolat “Dispozizzjonijiet applikabbli ghall-oggetti ta’ I-ikel’, jinkludi
punt 3 li huwa fformulat kif gej:

“Fl-istadji kollha tal-produzzjoni, l-ipprocessar u d-distribuzzjoni, l-ikel ghandu jkun
protett kontra xi kontaminazzjoni li aktars li tirrendih mhux tajjeb ghall-konsum
uman, ta’ hsara ghas-sahha jew kontaminat b’tali mod li ma jkunx ragjonevolment
mistenni li jkun ikkunsmat f’dak 1-istat”

1l-legizlazzjoni nazzjonali

Mid-decizjonitar-rinvijujirrizultali, skontil-punt 13 tal-Artikolu39(1) tal-Ligi dwar is-
sigurta tal-prodotti tal-ikel u I-protezzjoni tal-konsumaturi (Lebensmittelsicherheits-
und Verbraucherschutzgesetz, BGBI. I, 13/2006), meta jigi kkonstatat ksur tad-
dispozizzjonijiet legali applikabbli ghall-prodotti tal-ikel, il-Landeshauptmann
ghandu jiehu l-mizuri necessarji, skont in-natura tal-ksur u fid-dawl tal-princ¢ipju
ta’ proporzjonalita, sabiex jigi rrimedjat in-nuqqas jew sabiex jitnaqqas perikolu, u
dan filwaqt li jistabbilixxi, jekk ikun il-kaz, terminu adegwat kif ukoll ir-rekwiziti
jew il-kundizzjonijiet indispensabbli. Dawn il-mizuri jistghu jikkoncernaw, b’'mod
partikolari, it-twettiq ta’ titjib arkitettoniku, tekniku u fir-rigward ta’ installazzjonijiet.
In-nefqa ta’ dawn il-mizuri hija r-responsabbilta tan-negozjant.

Skont il-punt 1 tal-Artikolu 90(3) tal-ligi msemmija, kull min jikser 1-Artikoli 96 u 97
taghha jwettaq ksur amministrattiv li huwa ssanzjonat mill-awtorita amministrattiva
distrettwali b'multa li tista’ tkun sa EUR 20000 izda li tista’ tilhaq EUR 40000 fil-kaz
ta’ recidivita, u, fil-kaz li din il-multa ma tithallasx, b’piena ta’ prigunerija minflok il-
multa li tista’ tkun ghal tul ta’ sitt gimghat.

Il-kawzi princ¢ipali u d-domandi preliminari

II-qorti tar-rinviju tinsab adita b'diversi rikorsi pprezentati minn operaturi ta’ franchise
li joffru ghall-bejgh prodotti tal-hobz u tal-helu. Dawn l-operaturi gew ordnati mill-
awtoritajiet kompetenti sabiex jorganizzaw l-ixkafef mahsuba ghall-bejgh self-service
ta’ dawn il-prodotti b’tali mod li I-prodotti inkwistjoni jkunu jistghu jintmissu biss
b’mezzi teknici, bhal pinzetti jew taghmir li jimbotta I-prodott, u b’tali mod li, la darba
l-prodott jinhareg mill-ixkafta, ikun impossibbli li dan jerga’ jitqieghed fl-ixkaffa.

Dawn l-ordnijiet inhargu sussegwentement ghal kontrolli amministrattivi li matulhom
gie kkonstatat li, fil-hwienet tal-ikel inkwistjoni fil-kawzi prin¢ipali, kienu gew
installati xkafef mahsuba ghall-bejgh self-service ta’ prodotti tal-ikel u tal-helu. Skont
il-konstatazzjonijiet li saru, l-ghotjien ta’ dawn l-ixkafef huma mghammra b’pumijiet
li jippermettu li I-ghotjien jintrefghu b’id wahda filwaqt li bl-id 1-ohra jkunu jistghu
jinqabdu l-prodotti permezz ta’ pinzetta mqieghda ghad-dispozizzjoni tal-klijent. II-
klijent imbaghad ikollu jpoggi lura 1-pinzetta u jaghlaq I-ghatu.

II-Landeshauptmann von Wien ikkunsidra li dawn l-ixkafef ghall-bejgh self-service
kellhom I-inkonvenjent li jippermettu lill-klijenti jagbdu u jmissu I-prodotti bidejhom
filwaqt li jesponu lill-prodotti ghas-soghla u l-ghatis tal-klijenti. Barra minn hekk,
dik l-awtorita enfasizzat il-fatt li 1-apparat uzat ma jipprekludix lill-klijent milli jerga’
jgieghed prodott fl-ixkaffa. Skont l-imsemmija awtorita, l-espozizzjoni ta’ dawn
il-prodotti tal-ikel ghall-ghatis tal-klijenti tista’ twassal sabiex jithallew mikrobi u
vajrusijiet fuq il-prodotti. Bl-istess mod, il-fatt li I-prodotti tal-ikel jinqabdu bl-idejn
jista’ jikkontribbwixxi ghat-trazmissjoni ta’ mikrobi.

Quddiem il-qorti tar-rinviju, ir-rikorrenti fil-kawzi principali jsostnu li l-ixkafef
inkwistjoni gew importati mill-Germanja fejn jintuzaw f'mijiet jekk mhux f'eluf ta’
hwienet tal-ikel. Sal-lum il-gurnata, l-awtoritajiet Germanizi qatt ma kkunsidraw

li dawn l-ixkafef ma humiex konformi, b’'mod partikolari, mar-rekwiziti tal-punt 3
tal-Kapitolu IX tal-Anness II tar-Regolament. Ir-rikorrenti fil-kawzi principali
jenfasizzaw ukoll il-fatt li I-klijenti huma espli¢citament mistiedna sabiex ma jergghux
igieghdu l-prodotti lura fl-ixkafef.

Il-qorti tar-rinviju zzid li mill-perizji provenjenti kemm mill-Germanja u kif ukoll mill-
Awstrija jirrizulta li dawn l-ixkafef ma jipprezentawx problemi fil-qasam tal-igjene.

Peress li kkunsidrat li s-soluzzjoni tat-tilwim imressaq quddiemha tehtieg
l-interpretazzjoni tal-punt 3 tal-Kapitolu IX tal-Anness II tar-Regolament,
1-Unabhidngiger Verwaltungssenat Wien iddecidiet li tissospendi l-proceduri
quddiemha u li taghmel lill-Qorti tal-Gustizzja d-domandi preliminari segwenti:

“1) Liema huma l-kriterji li jippermettu li jigi stabbilit jekk prodott tal-ikel ma
jkunx tajjeb ghall-konsum mill-bniedem fit-tifsira tal-punt 3 tal Kapitolu IX tal-
Anness II tar-[Regolament]? Il-fatt li xerrej potenzjali seta’ miss prodott offrut
ghall-bejgh jew seta’ ghatas fuqu huwa bizzejjed sabiex jigi stabbilit dan?

2) Liema huma l-kriterji li jippermettu li jigi stabbilit jekk prodott tal-ikel huwiex
perikoluz ghas-sahha fit-tifsira tal-punt 3 tal-Kapitolu IX tal Anness II tar-
[Regolament]? Il-fatt li xerrej potenzjali seta’ miss prodott offrut ghall-bejgh jew
seta’ ghatas fuqu huwa bizzejjed sabiex jigi stabbilit dan?

3) Liema huma I-kriterji li jippermettu li jigi stabbilit jekk ikunx hemm
kontaminazzjoni b’tali mod li certu prodott tal-ikel ma jistax ragonevolment
jibqa’ jitqies bhala li jista’ jigi kkunsmat f’dak l-istat fit-tifsira tal Kapitolu IX tal
Anness II tar-[Regolament]? Il-fatt li xerrej potenzjali seta’ miss prodott offrut
ghall-bejgh jew seta’ ghatas fuqu huwa bizzejjed sabiex jigi stabbilit dan?”

Fuq id-domandi preliminari

Permezz tad-domandi taghha, li jagbel li jigu ezaminati flimkien, il-qorti tar-rinviju
gieghda essenzjalment tistagsi jekk il-punt 3 tal-Kapitolu IX tal-Anness II tar-
Regolament ghandux jigi interpretat fis-sens li, f'¢cirkustanzi bhal dawk inkwistjoni
fil-kawzi princ¢ipali, fir-rigward ta’ xkafef mahsuba ghall-bejgh self-service ta’ prodotti
tal-hobz u tal-helu, il-fatt li xerrej potenzjali seta’ teoretikament miss b'idejh il-prodotti
tal-ikel proposti ghall-bejgh jew ghatas fughom huwa bizzejjed, fih innifsu, sabiex jigi
kkonstatat li dawn il-prodotti tal-ikel ma kinux protetti minn kull kontaminazzjoni
li tista’ tirrendihom mhux tajbin ghall-konsum mill-bniedem, perikoluzi ghas-sahha
jew ikkontaminati b'mod li dawn il-prodotti ma jkunuxjistghu jibqghu ragonevolment
jitqgiesu bhala li jistghu jigu kkunsmati f'dak l-istat.

Fdan id-dawl, ghandu jigi osservat li l-imsemmi punt 3 jistabbilixxi regola generali
tal-igjene li l-operaturi fis-settur tal-ikel, koperti mill-Artikolu 4(2) tar-Regolament,
huma obbligati josservaw skont din l-istess dispozizzjoni.

B’hekk, l-istess punt 3, moqri flimkien mal-Artikolu 4(2) tar-Regolament, jobbliga
lill-operaturi msemmija sabiex, fl-istadji kollha tal-produzzjoni, tal-ipprocessar u
tad-distribuzzjoni, jipprotegu lill-prodotti tal-ikel minn kull kontaminazzjoni li tista’
tirrendihom mhux tajbin ghall-konsum mill-bniedem, perikoluzi ghas-sahha jew
ikkontaminati b'mod li dawn il-prodotti ma jkunux jistghu jibqghu ragonevolment
jitqgiesu bhala li jistghu jigu kkunsmati f'dak l-istat

Fir-rigward tal-kuntest tad-dispozizzjonijiet imsemmija, li, skont gurisprudenza
stabbilita, ghandu b'mod partikolari jittiehed inkunsiderazzjoni ghall-finijiet tal-
interpretazzjoni taghhom (ara, f'dan is-sens, is-sentenza tat-22 ta’ Dicembru 2010,
Feltgen u Bacino Charter Company, C-116/10, Gabra p. 1-14187, punt 12
u l-gurisprudenza c¢citata), ghandu jittiehed inkunsiderazzjoni 1-Artikolu 5

tar-Regolament, kif isostnu gustament ir-rikorrenti fil-kawza principali, il-Gvern Cek
u dak Olandiz kif ukoll il-Kummissjoni Ewropea.

Skont 1-Artikolu 5(1) tar-Regolament, l-operaturi fis-settur tal-ikel huma obbligati
jistabbilixxu, jimplementaw u jzommu procedura jew proceduri permanenti bbazati
fuq il-principji HACCP. Fost dawn il-princ¢ipji hemm dak indikat fl-Artikolu 5(2)
(a) tar-Regolament, li jezigi l-identifikazzjoni tal-perikoli kollha li ghandhom jigu
pprevenuti, eliminati jew mnaqqsa sa livell ac¢ettabbli.

Kif jirrizulta, b'mod partikolari, mill-Artikolu 1(1)(a) u (d) tar-Regolament, l-obbligu
previst fl-Artikolu 5(1) tieghu jesprimi l-ghan tal-legizlatur tal-Unjoni li jattribwixxi
r-responsabbiltd primarja fir-rigward tas-sigurta tal-ikel lill-operaturi fis-settur
tal-ikel.

B’hekk, il-punt 3 tal-Kapitolu IX tal-Anness II tar-Regolament ghandu jigi interpretat
minghajr ma I-Artikolu 5 ta’ dan ir-regolament jigi m¢ahhad mill-effettivita tieghu.

Minn dan isegwi li, f’sitwazzjoni bhal dik inkwistjoni fil-kawzi prin¢ipali, fejn ma
jkunx jidher li l-awtoritajiet kompetenti kienu kkonstataw kontaminazzjoni effettiva,
ma jistax jigi konkluz li kien hemm ksur ta’ dan il-punt 3 mill-operaturi fis-settur
tal-ikel ikkoncernati fuq il-bazi tas-sempli¢i konstatazzjoni li xerrej potenzjali
seta’ teoretikament miss b’idejh il-prodotti tal-ikel proposti ghall-bejgh jew ghatas
fughom, minghajr ma jittiehdu inkunsiderazzjoni l-mizuri li dawn l-operaturi hadu
skont 1-Artikolu 5 tar-Regolament sabiex jipprevjenu, jeliminaw jew inaqqsu sa
livell accettabbli 1-perikolu ta’ kontaminazzjoni fis-sens tal-punt 3 tal-Kapitolu IX
tal-Anness II tar-Regolament u minghajr ma tigi kkonstatata n-natura insuffi¢jenti

tal-mizuri mehuda f’dan ir-rigward fid-dawl tal-informazzjoni rilevanti disponibbli
kollha.

Fdan ir-rigward, ma jistax b'mod partikolari jigi konkluz li dawn il-mizuri huma
insufficjenti minghajr ma jkunu ttiehdu debitament inkunsiderazzjoni l-eventwali
perizji li dawn l-istess operaturi pprezentaw sabiex juru li tali xkafef, mahsuba ghall-
bejgh self-service, ma jipprezentawx problemi fil-qasam tal-igjene.

Ghaldagstant, ir-risposta li ghandha tinghata ghad-domandi mressqa hija li I-punt 3
tal-Kapitolu IX tal-Anness II tar-Regolament ghandu jigi interpetat fis-sens li,
f’¢cirkustanzi bhal dawk inkwistjoni fil-kawzi principali, fir-rigward ta’ xkafef mahsuba
ghall-bejgh self-service ta’ prodotti tal-hobz u tal-helu, il-fatt li xerrej potenzjali
seta’ teoretikament miss b'idejh il-prodotti tal-ikel proposti ghall-bejgh jew ghatas
fughom ma huwiex bizzejjed, fih innifsu, sabiex jigi kkonstatat li dawn il-prodotti
tal-ikel ma kinux protetti minn kull kontaminazzjoni li tista’ tirrendihom mhux tajbin
ghall-konsum mill-bniedem, perikoluzi ghas-sahha jew ikkontaminati b'mod li dawn
il-prodotti ma jkunux jistghu jibqghu ragonevolment jitqiesu bhala li jistghu jigu
kkunsmati f’'dak l-istat.

Fuq l-ispejjez

Peress li I-procedura ghandha, fir-rigward tal-partijiet fil-kawza principali, in-natura
ta’ kwistjoni mqajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti tal-
Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi, il-Qorti tal-Gustizzja (It-Tmien Awla) taqta’ u tiddeciedi:

I1-punt 3 tal-Kapitolu IX tal-Anness II tar-Regolament (KE) Nru 852/2004 tal-
Parlament Ewoprew u tal-Kunsill, tad-29 ta’ April 2004, dwar l-igjene tal-oggetti
tal-ikel, ghandu jigi interpetat fis-sens li, f’¢cirkustanzi bhal dawk inkwistjoni
fil-kawzi principali, fir-rigward ta’ xkafef mahsuba ghall-bejgh self-service ta’
prodotti tal-hobz u tal-helu, il-fatt li xerrej potenzjali seta’ teoretikament miss
b’idejh il-prodotti tal-ikel proposti ghall-bejgh jew ghatas fughom ma huwiex
bizzejjed, fih innifsu, sabiex jigi kkonstatat li dawn il-prodotti tal-ikel ma kinux
protetti minn kull kontaminazzjoni li tista’ tirrendihom mhux tajbin ghall-
konsum mill-bniedem, perikoluzi ghas-sahha jew ikkontaminati b’mod li dawn
il-prodotti ma jkunux jistghu jibqghu ragonevolment jitqiesu bhala li jistghu
jigu kkunsmati f’dak l-istat.

Firem

